
FISKIVINNAN

Gergersen tekur fult undir 
við.

–	 Erlendur Patursson 
plagdi at siga, at bretskir trol­
arar eyðrændu okkara stovn­
ar. Tá fiskimarkið bleiv ásett 
til 200 fjórðingar fyri 40 ár­
um síðani, høvdu vit ein góð­
an møguleika at skipa okkara 
egnu viðurskiftir, men eg má 
ásanna, at vit hava kanska 
rænt okkara stovnar meir 
enn teir bretsku trolararnir, 
sigur Atli Gregersen.

Atli Gregersen hevur altíð 
havt tað áskoðan, at vit eiga 
at ansa betur eftir okkara 
fiskastovnum. Tað sjónar­
miðið hevur hann eisini ført 
fram í nógvum førum, men 
tað hevur ikki altíð givið 
positivt afturljóð. Tí fegnast 
hann um, at hetta verður tik­
ið á álvara nú.

Hann sigur, at mann eigur 
at áseta helt greið mørk fyri 
hvussu nógv skal kunna tak­
ast úr einum fiskastovni. Um 
tað er greitt frammanund­
an hvat mann kann vænta 

ásettu mørkini eru í skipan­
ini, so er nógv betur møgu­
leiki eisini at skipa fiski­
skapin og regulera hann.

–	 Vit eru við uppá at 
umleggja til eina kvotuskip­
an, tí fiskidagar rigga ikki 
nóg væl til stovnsrøkt. Teir 
leggja upp til, at tú fiskar so 
nógv tú kann á einum giv­
num degi. Tað tekur ikki nóg 
stór atlit til stovnin. Tað er 
lættari og betur at regulera 
við kvotum, sigur Atli Greg­
ersen.

Hann sigur víðari, 
at mann eigur eisini at 
fara frá, at vinnan setir 
veiðutrýstið, tí hon vil 
altíð taka atlit, sum eru 
ov stuttskygd. Langtíðar 
atlit til fiskastovnarnar 
eigur eisini at verða inni 
í myndini og har má 
politiska skipanin taka 
tað ábyrgdina á seg, 
metir Atli Gregersen.

Eg sjálvur 
og nevndin í 

Arbeiðsgevarafelagnum 
taka fult undir við hesum 
sjónarmiðið og hesum 
ætlanum hjá samgonguni. 
Tað eru 40 ár síðani 
fiskimarkið bleiv flutt út, 
so tað er uppá tíðina, at vit 
taka okkum av okkara egnu 
stovnum, sigur Atli Greg­
ersen.

SOLVIT@SOSIALURIN.FO

Atli Gregersen er fiskifrøð­
ingur og nevndarlimur í 
Føroya Arbeiðsgevarafelag


